
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը)


ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N 1317-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ
ՎԱՐՉՈՒԹՅԱՆ ԵԶՐԱԿԱՑՈՒԹՅԱՆ


	1. ՀՀ վարչապետի աշխատակազմի իրավաբանական վարչություն
	27․04․2026թ․

	
	N 02/16.2/13991-2026

	
Նախագծի 1-ին կետի 1-ին ենթակետով նախատեսվում է ուժը կորցրած ճանաչել ՀՀ կառավարության 2017 թվականի հոկտեմբերի 5-ի «Ավելացված արժեքի հարկից ազատման արտոնությունների կիրառության շրջանակները սահմանելու մասին» N 1317-Ն որոշման 1-ին կետով սահմանված թիվ 1 հավելվածի՝ 3-րդ, 4-րդ, 5-րդ կետերի վերջին նախադասություններն, որպիսի պայմաններում՝ մանկական գրականության, դպրոցական գրականության, ինչպես նաև ուսումնական հրատարակության նկատմամբ ԱԱՀ-ից ազատման արտոնությունների կիրառման համար այլևս չի պահանջվի ՀՀ կրթության և գիտության նախարարության կողմից հաստատում կամ երաշխավորում: Նախագծով ներկայացված առաջարկության պարագայում բացակայելու են այն կառուցակարգերը, որոնցով հնարավոր է հավաստել գրականության մանկական կամ դպրոցական լինելու հանգամանքը, ինչը գտնում ենք խնդրահարույց է: Նույնը վերաբերում է նաև Նախագծի 1-ին կետի 2-րդ ենթակետին:
	Չի ընդունվել:

Նախագծով առաջարկվում է ազատականացնել հրատարակությունների օտարումն ԱԱՀ-ից ազատելու արտոնության կիրառության ընթացակարգը։ Մասնավորապես, խնդրո առարկա հրատարակությունների օտարումն ԱԱՀ-ից ազատելու՝ գործող ընթացակարգը խնդրահարույց է, քանի որ Կառավարության համար ենթադրում է ռեսուրսների մեծ ծախս, իսկ տնտեսավարող սուբյեկտների համար ստեղծում է անհարմարություններ: Գործող ընթացակարգը ենթադրում է, որ ԱԱՀ-ից ազատման համար բոլոր դեպքերում հրատարակությունները պետք է ներկայացվեն կրթության ոլորտի լիազոր մարմնին՝ հաստատման կամ երաշխավորման: Այսինքն, անգամ այն պարագայում, երբ ակնհայտ է, որ խոսքը, օրինակ, մանկական նկարազարդ գրականության մասին է, միևնույն է, ընթացակարգը ԱԱՀ-ից ազատման տեսանկյունից որևէ առանձնահատկություն չի նախատեսում: Ընդ որում, մեր ունեցած տեղեկատվության համաձայն՝ միշտ չէ, որ հրատարակիչները ԱԱՀ-ից ազատման արտոնությունից օգտվելու համար իրենց հրատարակությունները նախապես ներկայացնում են կրթության ոլորտի լիազոր մարմնին՝ հաստատման կամ երաշխավորման: Շատ հաճախ նրանք պարզապես կիրառում են ԱԱՀ-ից ազատման արտոնությունը՝ իրենց ԱԱՀ-ով հարկման բազաները հայտարարագրելով որպես ԱԱՀ-ից ազատված՝ դրանով իսկ խախտելով սահմանված կարգը:
Մեր կարծիքով նախագծով ներկայացված առաջարկությունը օպտիմալացնում է մի կողմից հարկային հաշվառումը հրատարակիչների մոտ, մյուս կողմից՝ հանրային ռեսուրսի ծախսը կրթության ոլորտի լիազոր մարմնի մոտ: Մասնավորապես, նախագծի ընդունման պարագայում հրատարակչությունները, «ճանաչելով» սեփական հրատարակությունները՝ կարող են ինքնուրույնաբար, իրենց ռիսկով կիրառել ԱԱՀ-ից ազատման արտոնությունը, իսկ հարկային մարմինը հսկողական աշխատանքների շրջանակներում, ըստ կարիքի կասեցնելով և/կամ երկարացնելով հսկողական գործողությունների ընթացքը, կարող է յուրաքանչյուր կոնկրետ դեպքում ստանալ կրթության ոլորտի լիազոր մարմնի կամ համապատասխան փորձագետի դիրքորոշումը այս կամ այն հրատարակչական արտադրանքի նկատմամբ ԱԱՀ-ից ազատման արտոնության կիրառության իրավաչափության վերաբերյալ: 
Հատկանշական է նաև այն, որ հրատարակչական արտադրանքի՝ ԱԱՀ-ից ազատման արտոնության կիրառության ընթացակարգը նախագծով ներկայացված տրամաբանությամբ փոխարինելու առաջարկությունը՝ որպես ոլորտի տնտեսավարող սուբյեկտների հավաքական առաջարկություն, Ֆինանսների նախարարություն է ներկայացրել Հրատարակիչների ասոցիացիան և արդեն տևական ժամանակ է, ասոցիացիայի անդամները խնդրում են այս փոփոխությունը կյանքի կոչել:
Նախագծով ներկայացված առաջարկության ընդունման դեպքում տնտեսավարող սուբյեկտներն իրենք են որոշելու հրատարակությունների, օրինակ՝ մանկական գրականություն համարվելու հանգամանքը։ Ընդ որում, տնտեսավարող սուբյեկտները սահմանափակված չեն, ըստ անհրաժեշտության, դիմելու կրթության ոլորտի լիազոր մարմնին այս կամ այն հրատարակությունը, օրինակ՝ մանկական գրականություն համարվելու վերաբերյալ դիրքորոշում ստանալու նպատակով։
Հարկ է նկատել նաև, որ հարկային օրենսդրությամբ առկա են բազմաթիվ նմանօրինակ կարգավորումներ, երբ սահմանված է որևէ ոլորտային շրջանակ և այդ շրջանակը պարզելու համար անհրաժեշտություն է առաջանում դիմել համապատասխան լիազոր մարմնին։ Մասնավորապես, Հարկային օրենսգրքի 64-րդ հոդվածի 2-րդ մասի 1-ին կետի համաձայն՝ մանկապատանեկան ստեղծագործական և գեղագիտական կենտրոնների կողմից ուսուցման ծառայությունների մատուցումն ազատված է ԱԱՀ-ից։ Նշյալ դեպքում նույնպես գործնականում կարող են հարցեր առաջանալ, թե արդյոք այս կամ այն ուսուցման ծառայությունների մատուցումը համարվում է մանկապատանեկան ստեղծագործական և գեղագիտական կենտրոնների կողմից ուսուցման ծառայությունների մատուցում, թե ոչ։
[bookmark: _GoBack]Ամփոփելով վերոգրյալը՝ հայտնում ենք, որ մեր կարծիքով տնտեսավարող սուբյեկտի կողմից հրատարակությանը որակում տալու պրակտիկան խնդրահարույց չէ՝ հաշվի առնելով նաև այն, որ նշյալ հանգամանքը կարող է, ըստ կարիքի, ստուգվել հարկային մարմնի կողմից, այդ թվում՝ նույն՝ կրթության ոլորտի լիազոր մարմնի օգնությամբ կամ համապատասխան փորձագետի ներգրավմամբ:



